
Avvisning av plansak

Om førespurnad til oppstart av planinitiativ
Vi viser til innsendte førespurnad om regulering av området Langheiane, gnr. 1 88 bnr. 3 m. fl.

Planinitiativ kan ikkje igangsettjast
Kommunen har vurdert førespurnaden og finn ikkje å kunne tilrå igangsetjing av privat
reguleringsarbeid av det nemnde området.

Grunngjevinga
Dette skuldast i hovudsak at den planlagde bustadstrukturen er i strid med overordna plan.

Kommunen mottok planinitiativet for Langheiane 07.08.20. der Multiconsult AS legg fram for
forslagsstiller Lindås tomteselskap initiativ til oppstart av planarbeid på felt B6 i kommunedelplan for
Knarvik- Alversund (KDP). Tiltaket gjeldt etablering av om lag 1 00 rekkehus i lavblokk med ei
maksimal høgde på 3 etasjar. Utnyttingsgrad er estimert til 30% BYA. Gjennom planinitiativet vert
det skildra at størsteparten av bustadane vert trekt sørvest for arealet avsett til bustad (B6) og inn i
område avsett til grønnstruktur.

I gjeldande kommunedelplan er planområdet vist som framtidig og noverande bustadformål,
friområde samt med omsynssone H91 0 der reguleringsplanar vedteke før KDP framleis skal gjelda
uendra.

I gjeldande reguleringsplaner er deler av det føreslåtte planområdet regulert som offentleg
friområde (1 263-201 602) og offentleg turdrag (1 263-201 003).



 
 

 
  Blå ring viser føreslått utbyggingsstruktur 

 

Gjennom planinitiativet vert det lagt opp til byggeformål på områder som i dag er regulert til 

grønnstruktur. Då arealbruken i området er fastsatt i både i kommuneplan og detaljplan, er det 

gjort ei heilskapleg vurdering av grønnstrukturen som ivaretek ei samanhengande kopling mot 

utmarka. Området vert omtalt som markagrensa mot det mykje brukte turområdet som  ligg i 

bakkant og det er svært uheldig å innsnevre koplinga mot dette området. Ved å bygge tett opp 

mot eksisterande bustader vil den grøne korridoren straks opplevas som privat.  Det kan oppstå 

konflikt mellom det privat uteopphaldsareal og det offentlege turdraget, og ålmenta vil kunne 

vegre seg for bruke området. Framlegget tar dette grepet fordi store deler av B6 er ueigna til 

utbygging. Vi er eining i  vurderinga med å unngå store terrenginngrep i dette området, men ikkje 

på kostnad av friområde. Vi vil også påpeike at innspelet av dette området ved rullering av 

kommuneplan førespegla ei utbygging på om lag 30 bustader. Planinitiativet legg opp til ei auke 

på talet bustader med over 230%. 

 

Vidare kan vi kan heller ikkje sjå det i initiativet vert føreslått eit fullverdig erstatningsareal for 

nedbygginga.  

  

På bakgrunn av dette vert planinitiativet anbefalt avvist.  

 

Anna 

 

Rekkefølgjekrav 

I gjeldande KDP for området er det i pkt. 2.5.3 sett rekkjefølgekrav om at før det kan gjevast 

igangsettingsløyve for meir enn 100 bustadar for alle byggjeområder langs Lonsvegen, må 

venstresvingefelt E39- Lonsvegen vere ferdig opparbeida. Forslagstiller kommenterer at då 

planframlegget ikkje legg opp til fleire enn 100 bustader, fell kravet vekk.  

 

Rekkjefølgekravet gjeld all uttbygging samla sett i dette området. Og med talet på planlagde 

bustader så tett opp til dette kravet, er det svært sannsynleg at det vert utløyst for denne planen.  



 
 

 

Vurdering av konsekvensutgreiing  

 

Det er vurdert at planen ikkje vert omfatta av forskrift om konsekvensutgreiing, jf. kapittel 10 i 

planinitiativet.  

 

Kommunen er ikkje samd i denne vurderinga. På bakgrunn byggmassen si plassering fell tiltaket inn 

under vedlegg I i forskrift om konsekvensutredninger, pkt. 25 Nye bolig- og fritidsboligområder som 

ikke er i samsvar med overordnet plan. 

 

Planer og tiltak som kjem inn under vedlegg I , skal alltid konsekvensutgreiiast og ha planprogram. 

Unntaksregelen gjeld ikkje for det føreståtte tiltaket, då området ikkje er tilstrekkeleg utgreia i 

tidlegare planer.  

 

Kommunen vurdere derfor at om planinitiativet vert tatt vidare , må oppstart varslas saman med 

planprogram og konsekvensutgreiing vere ein del av planframlegget til 1. gongs handsaming.  

 

Kva skjer vidare? 

Avgjerda kan ikkje påklagast, men forslagsstillar kan krevja å få lagt fram planinitiativet til 

kommunestyret for endeleg avgjerd.  

 

Lovgrunnlag  

Kommunens høve til å stoppe eit planinitiativ er heimla i plan- og bygningslova § 12-8 2. ledd og 

ved forskrift om behandling av private forslag til detaljregulering, jf. § 4. 

 

De kan få innsyn i saksdokumenta 

De har rett til innsyn i saksdokumenta og kan følgje saka på nettsidene våre under saksinnsyn.  

 

Har de spørsmål? 

Har de fleire spørsmål i høve til dette er de velkomne til å ta kontakt med planavdelinga ved 

ingrid.raniseth@alver.kommune.no  

 

Er det ynskjeleg at kommunen skal revurdere arealbruk for området har ein høve til å sende inn 

innspel ved neste rullering av kommuneplanen sin arealdel.  

 

 

 

 

Med helsing  

Alver kommune Plan og byggesak 

 

 

Marianne Aadland Sandvik  Ingrid Raniseth 

 Avdelingsleiar  Rådgjevar 

 

 
 

Dette dokumentet er elektronisk godkjent og har difor ingen signatur. 

 

 

 

Kopi til: 

https://www.alver.kommune.no/innhald/politikk-og-hoyringar/innsyn-i-saker/
mailto:ingrid.raniseth@alver.kommune.no


 
 

Kopi til: 

Christian Frønsdal    

 

Mottakarar:    

Lindås Tomteselskap AS Hagellia 4 5914 ISDALSTØ 

 


